
2024 faktor. Sva prava zadržana. Zabranjeno preuzimanje bez dozvole izdavača. USLOVI KORIŠTENJA POLITIKA PRIVATNOSTI KOLAČIĆI

OPSEŽNA AKCIJA

Više osoba uhapšeno u Cazinu zbog prodaje
droge
Pronađena je veća količina spida, sredstva za precizno mjerenje, digitalne vage, vatreno oružje...

FOTO: MUP USK

Policijski službenici MUP-a Unsko-sanskog kantona proveli su jučer opsežnu akciju na području

Cazina s ciljem suzbijanja nezakonitih aktivnosti povezanih s opojnim drogama. Tokom pretresa

stambenih i pomoćnih objekata, dvorišta i vozila, pronađena je i privremeno oduzeta veća količina

materije nalik na opojnu drogu speed, te oružje, municija i drugi predmeti od interesa za istragu.

- U okviru pojačanih aktivnosti usmjerenih na sprečavanje i otkrivanje krivičnih djela iz oblasti

zloupotrebe opojnih droga, 24. juna 2025. godine, od 11:30 do 14 sati, policijski službenici Policijske

stanice Cazin, u saradnji sa istražiteljima Odsjeka za sprečavanje zloupotreba opojnih droga i krim-

tehničarima, postupajući po naredbi Općinskog suda u Cazinu, izvršili su sveobuhvatan pretres više

objekata i vozila - kažu u MUP-u USK.

Pretres je proveden nad više osoba za koje, prema dostupnim operativnim podacima, postoji

sumnja da su povezani sa distribucijom i upotrebom narkotika. Iz policije su u saopćenju precizirali

da su pretresli O. A. (1988) i O. J. (1992). Pronađena je veća količina spida, sredstva za precizno

mjerenje, digitalne vage, vatreno oružje, određena količina municije, mobilni telefoni, te drugi

predmeti koji mogu poslužiti kao dokaz u daljem krivičnom postupku.

- Po kompletiranju dokaznog materijala, više osoba je uhapšeno zbog postojanja osnova sumnje u

izvršenje krivičnog djela neovlaštena proizvodnja i stavljanje u promet opojnih droga iz člana 238.

Krivičnog zakona Federacije BiH - potvrđeno je iz MUP-a USK.

Policijski službenici nastavljaju dalji rad pod nadzorom nadležnog tužilaštva.

Ova akcija, kako ističu iz MUP-a, predstavlja odlučan odgovor policije na svaki oblik ugrožavanja

sigurnosti građana i poručuju da neće tolerisati aktivnosti koje narušavaju javni red i sigurnost,

posebno kada je riječ o pojavnim oblicima kriminala koji direktno ugrožavaju zdravlje i živote

građana.

#prodaja droge #Cazin #MUP USK

